
0.0.1 upaḍḍhasuttaṃ

1. evaṃme sutaṃ, ekaṃ samayaṃbhagavā sakkesu1

viharati, nāgarakaṃ2 nāma sakyānaṃ nigamo. atha

kho āyasmā ānando yena bhagavā tenupasaṅkami. upa-

saṅkamitvā bhagavantaṃ abhivādetvā ekamantaṃ ni-

sīdi. ekamantaṃ nisinno kho āyasmā ānando bhaga-

vantaṃ etadavoca: upaḍḍhamidaṃ bhanate, brahma-

cariyassa yadidaṃ kalyāṇamittatā kalyāṇasahāyatā ka-

lyāṇasampavaṅkatāti. mā hevaṃ ānanda3, mā hevaṃ

ānanda, sakalameva hidaṃ ānanda, brahmacariyaṃ

yadidaṃ kalyāṇamittatā kalyāṇasahāyatā kalyāṇasam-

pavaṅkatā. kalyāṇamittassetaṃ ānanda, bhikkhuno

pāṭikaṅkhaṃ kalyāṇasahāyassa kalyāṇasampavaṅkassa

ariyaṃ aṭṭhaṅgikaṃmaggaṃbhāvessati ariyaṃ aṭṭhaṅ-

gikaṃ maggaṃ bahulīkarissati.

2. kathañcānanda, bhikkhu kalyāṇamitto kalyāṇasa-

hāyo kalyāṇasampavaṅko ariyaṃ aṭṭhaṅgikaṃ mag-

gaṃ bhāveti, ariyaṃ aṭṭhaṅgikaṃ maggaṃ bahulīka-

roti: idhānanda, bhikkhu sammādiṭṭhiṃ bhāveti vive-

kanissitaṃ virāganissitaṃ nirodhanissitaṃ vossagga-

pariṇāmiṃ sammāsaṅkappaṃ bhāveti vivekanissitaṃ

virāganissitaṃ nirodhanissitaṃ vossaggapariṇāmiṃ,

sammāvācaṃ bhāveti vivekanissitaṃ virāganissitaṃ

nirodhanissitaṃ vossaggapariṇāmiṃ, sammākamman-

taṃ bhāveti vivekanissitaṃ virāganissitaṃ nirodhanis-

1sakyesu-machasaṃ. syā.
2naṅgarakaṃ-sī 1, 2. sakkaraṃ-machasaṃ, syā.
3ānanda avaca-syā.

sitaṃ vossaggapariṇāmiṃ, sammāājīvaṃ bhāveti vi-

vekanissitaṃ virāganissitaṃ nirodhanissitaṃ vossag-

gapariṇāmiṃ, sammāvāyāmaṃbhāveti vivekanissitaṃ

virāganissitaṃ nirodhanissitaṃ vossaggapariṇāmiṃ. sam-

māsatiṃ bhāveti vivekanissitaṃ virāganissitaṃ niro-

dhanissitaṃ vossaggapariṇāmiṃ, sammāsamādhiṃ bhā-

veti vivekanissitaṃ virāganissitaṃ nirodhanissitaṃ vos-

saggapariṇāmiṃ, evaṃ kho ānanda, bhikkhu kalyā-

ṇamitto kalyāṇasahāyo kalyāṇasampaṅko ariyaṃ aṭ-

ṭhaṅgikaṃmaggaṃ bhāveti ariyaṃ aṭṭhaṅgikaṃmag-

gaṃ bahulītaroti.

3. tadamināpetaṃ ānanda, pariyāyena veditabbaṃ:

yathā sakalameva hidaṃ brahmacariyaṃ yadidaṃ ka-

lyāṇamittatā kalyāṇasahāyatā kalyāṇasampavaṅkatā4

ti. mamaṃ hi ānanda, kalyāṇamittaṃ āgamma jāti-

dhammā sattā jātiyā parimuccanti, jarādhammā sattā

jarāya parimuccanti, maraṇadhammā sattā maraṇena

parivuccanti, sokaparidevadukkhadomanassupāyāsa-

dhammā sattā sokaparidevadukkhadomanassupayāsehi

parimuccanti. iminā kho etaṃ ānanda, pariyāyena ve-

ditabbaṃ. yathā:sakalamevahidaṃ brahmacariyaṃ ya-

didaṃ kalyāṇamittatā kalyāṇasahāyatā kalyāṇasampa-

vaṅkatāti.

4kalyāṇasampavaṅkatāti-syā.

